
ՆԱԽԱՈՐԱԿԱՎՈՐՄԱՆ ԸՆԹԱՑԱԿԱՐԳԻ ՄԱՍԻՆ
Հայտարարության սույն տեքստը հաստատված է երկու փուլով մրցույթի գնահատող հանձնաժողովի 2025 թվականի  մայիսի 7-ի թիվ 1 որոշմամբ և հրապարակվում է «Գնումների մասին» ՀՀ օրենքի 24-րդ հոդվածի համաձայն

1. Պատվիրատուն` <<Հայաէրոնավիգացիա>> ՓԲԸ-ն, որը գտնվում է ք.Երևան, Ի. Գասպարյան 33 հասցեում, «Հայաէրոնավիգացիա» փակ բաժնետիրական ընկերության (այսուհետ՝ Ընկերություն) կողմից մատուցվող ծառայությունների երրորդ անձանց նկատմամբ պատասխանատվության ապահովագրության» ծառայությունների ձեռքբերման նպատակով հայտարարում է նախաորակավորման ընթացակարգ: Ձեռք բերվող ծառայությունը ներկայացված է մեկ չափաբաժինում`
	Չափաբաժինների համարները
	Նախահաշվային գինը
	Չափաբաժնի անվանումը

	1
	
-
	«Հայաէրոնավիգացիա» փակ բաժնետիրական ընկերության (այսուհետ՝ Ընկերություն) կողմից մատուցվող ծառայությունների երրորդ անձանց նկատմամբ պատասխանատվության ապահովագրության ծառայության ձեռքբերում



Համաձայն թիվ 03/26-1/7746-2025 ՀՀ Ֆինանսների նախարարության նախարարաի տեղակալի գրության՝ ապահովագրական գործակալները իրավունք ունեն և կարող են մասնակցել ապահովագրական ծառայություններ մատուցելու նպատակով կազմակերպված գնման ընթացակարգին, եթե <<Ապահովագրության և ապահովագրական  գործունեության մասին>> օրենքի 102-րդ հոդվածի 1-ին մասի 3-րդ կետի համաձայն հստակ բացահայտում են այն ընկերությանը Կամ ընկերություններին, որի (որոնց) անունից հանդես են գալիս։ Կարգավորումը կարող է կիրառվել, եթե գործակալը նույն ընթացակարգի շրջանակներում հայտ ներկայացնի միայն մեկ ընկերության անունից՝ որպես լիազորված անձ՝  ներկայացնելով իրեն այդ լիազորությունը վերապահված լինելու մասին փաստաթուղթ։
Եթե նույն ընթացակարգին՝
-Հայտ ներկայացնեն և գործակալը և այն ընկերությունը, որի անունից հայտ է ներկայացրել այդ գործակալը, ապա ապահովագրական գործակալի հայտը չպետք է դիտարկվի։
-միևնույն գործակալը հայտ ներկայացնի մի քանի ընկերությունների անունից, ապա չպետք է դիտարկվեն այդ գործակալի կողմից ներկայացված բոլոր հայտերը։

Տեխնիկական նկարագրի համառոտ նկարագրություն
<<Մասնագիտական պատասխանատվության ապահովագրության ծառայությունների>>-ի գնում
Գնման առարկա է հանդիսանում «Հայաէրոնավիգացիա» փակ բաժնետիրական ընկերության կողմից մատուցվող ծառայությունների երրորդ անձանց նկատմամբ պատասխանատվության ապահովագրությունը (այսուհետ՝ Ապահովագրություն)։

 2. Ապահովագրության շրջանակը
Ապահովագրությունը վերաբերում է Ընկերության այն գործունեությանը, որը իրականացվում է Ընկերության կողմից Հայաստանի Հանրապետության օրենսդրության և Ընկերության կանոնադրությամբ սահմանված շրջանակներում և ուղղված է հիմնական մասնագիտական գործառույթներին և տարածվում է Ընկերության հսկողության տակ գտնվող ՀՀ օդային տարածքի և օդանավակայաններում տեղի ունեցած ապահովագրական դեպքերին, ներառյալ.
* ՀՀ օդային տարածքում օդային երթևեկության կազմակերպում,
* ՀՀ օդային տարածքում իրականացվող չվերթերի աերոնավիգացիոն տեղեկատվության ապահովում,
* Օդային երթևեկության կազմակերպում, ինչպես նաև աերոնավիգացիոն տեղեկատվության ապահովում ՀՀ օդային տարածքից դուրս համաձայն գործող պայմանագրերի և համաձայնագրերի,
* Թռիչքների ռադիոտեխնիկական ապահովման և կապի սարքավորումների տեխնիկական ներդրում, սպասարկում, մոնտաժում, վերանորոգում և շահագործում ըստ գործող նորմերի,
* ՀՀ օդային տարածքում թռիչքների անվտանգության կառավարում և ապահովում։

3. Ծառայության մատուցման պայմաններ
Ծառայությունը պետք է մատուցվի ՀՀ օրենսդրությամբ սահմանված կարգով ապահովագրական գործունեության լիցենզիա ունեցող անձի կողմից։ Մասնակիցը պետք է ունենա ապահովագրության և ապահովագրական գործունեության մասին ՀՀ օրենքի 7-րդ հոդվածի 2-րդ մասի 11-րդ և 13-րդ կետերով պահանջվող լիցենզիաներ։
Ապահովագրական պայմանագրի գործողության ժամկետը սահմանվում է 12 ամիս, սկսած պայմանագրի ստորագրման պահից։
Ապահովագրությունը ենթակա է վերաապահովագրման՝ առնվազն "A" դասի վարկանիշ ունեցող, միջազգային ճանաչում ունեցող ապահովագրական կազմակերպությունում՝ ըստ Fitch, S&P, Moody's վարկանիշային կազմակերպությունների։
Վերաապահովագրող կողմը պետք է գործի այնպիսի իրավազորության ներքո, որի նկատմամբ միջազգային պատժամիջոցներ կամ սահմանափակումներ չեն կիրառվում։ 
Ապահովագրական պայմանագիրը պետք է համարվի միջազգային վավեր փաստաթուղթ, որը ճանաչելի և կիրառելի է ինչպես Հայաստանի Հանրապետությունում, այնպես էլ նրա սահմաններից դուրս։
 
4. Ապահովագրության գումարը, ժամկետը և մատուցման կարգը
Ապահովագրության գումարը սահմանվում է 300000000 (երեք հարյուր միլիոն) SDR (Հատուկ իրավունքների միավոր)։
Ապահովագրական պատահարի դեպքում չհատուցվող գումարը (ֆրանշիզան) սահմանվում է 100000 (մեկ հարյուր հազար) SDR։
Ապահովագրավճարը պետք է բաշխվի համաչափ՝ եռամսյակային ժամանակահատվածներով։ Վճարումը կիրականացվի կանխավճարի տեսքով՝ յուրաքանչյուր եռամսյակի համար՝ մինչև եռամսյակի սկզբին նախորդող 10 աշխատանքային օրը։
Պայմանագրի վաղաժամկետ դադարեցումը կարող է իրականացվել օրենսդրությամբ սահմանված կարգով։
 
5. Ընկերության գործունեության նկարագրություն
Ընկերությունը  հանդիսանալով օդային երթևեկության կազմակերպման ոլորտում Հայաստանի Հանրապետության միակ լիազորված կազմակերպությունը, գործում է ՀՀ օրենսդրությամբ սահմանված, ինչպես նաև Քաղաքացիական ավիացիայի միջազգային կազմակերպության (ICAO) և Եվրոկոնտրոլի կողմից հաստատված չափանիշների շրջանակում։ Շուրջ 27 տարի հետևողականորեն իրականացնում է մասնագիտական գործունեություն՝ ապահովելով բարձր պատասխանատվություն, շարունակական զարգացում և միջազգային չափանիշներին համահունչ ծառայությունների մատուցում։ Նշված ժամանակահատվածում երրորդ անձանց կողմից փոխհատուցման պահանջի որևէ դեպք չի արձանագրվել, ինչը փաստում է ռիսկերի կառավարման արդյունավետության և անվտանգության գործառույթների բարձր մակարդակով իրացման մասին։ 

 6.  Հատուցումների կարգը
Ապահովագրական հատուցումները պետք է իրականացվեն ՀՀ օրենսդրությամբ սահմանված կարգով։ 
  
Մասնակիցների կողմից ապահովագրության պայմանագրի գնային առաջարկը պետք է ներառի երրորդ անձանց պատասխանատվության ապահովագրության ապահովագրավճարի չափը 12 ամսվա համար։ 

2. «Գնումների մասին» ՀՀ օրենքի 7-րդ հոդվածի համաձայն` ցանկացած անձ, անկախ նրա օտարերկրյա ֆիզիկական անձ, կազմակերպություն կամ քաղաքացիություն չունեցող անձ լինելու հանգամանքից, ունի նախաորակավորման ընթացակարգին մասնակցելու հավասար իրավունք: Նախաորակավորման ընթացակարգի  մասնակիցը պետք է բավարարի  «Գնումների մասին» ՀՀ օրենքի 6-րդ հոդվածի 1-ին մասով նախատեսված մասնակցության իրավունքի սահմանափակման պահանջներին:

2.1  Մասնակիցը պետք է բավարարի նախաորակավորման հայտարարությամբ սահմանված որակավորման չափանիշներին.
Մասնակիցը պետք է բավարարի նախաորակավորման հայտարարությամբ սահմանված որակավորման չափանիշներին.
· Կատարողը պետք է իրականացրած լինի առնվազն 3 նմանատիպ պայմանագիր վերջին 3 տարվա ընթացքում (ամենաբարձր գումարով կնքված պայմանագրեր)։ Նմանատիպ է համարվում տրանսպորտի ոլորտում պատասխանատվության ապահովագրության իրականացումը։
· Ծառայությունների մատուցման համար իրավական փաստաթղթերի ամբողջական փաթեթի առկայությունը (կատարված պայմանագրերի/ հանձնման ընդունման ակտերի բնօրինակները և պատճենները) և այլ փաստաթղթեր։
2. Նախաորակավորման ընթացակարգին մասնակցելու ցանկություն ունեցող մասնակիցը պետք է  բավարարի «Գնումների մասին» ՀՀ օրենքի 6-րդ հոդվածի 3-րդ մասի 1-ին կետով սահմանված «Մասնագիտական գործունեության համապատասխանություն պայմանագրով նախատեսված գործունեությանը» որակավորման չափանիշին: 
3. Մասնակիցները նախաորակավորման ընթացակարգին կարող են մասնակցել համատեղ գործունեության կարգով (կոնսորցիումով)։ Նման դեպքում`
	1) նախաորակավորման հայտը ներառում է նաև համատեղ գործունեության պայմանագիր.
	2) նախաորակավորման հայտի գնահատման ժամանակ հաշվի են առնվում համատեղ գործունեության պայմանագրի բոլոր անդամների միասնական որակավորումները (համատեղ գործունեության պայմանագրի յուրաքանչյուր անդամի որակավորումը պետք է համապատասխանի այդ պայմանագրով տվյալ անդամի ստանձնած` սույն հրավերով սահմանված որակավորման պահանջներին)
	3) մասնակիցները կրում են համատեղ և համապարտ պատասխանատվություն.
	4) համատեղ գործունեության պայմանագրի կողմը (կողմերը) չի (չեն) կարող նույն ընթացակարգին ներկայացնել առանձին հայտ (հայտեր):
	5) կոնսորցիումի անդամի կոնսորցիումից դուրս գալու դեպքում կոնսորցիումի հետ պատվիրատուի կնքած պայմանագիրը միակողմանիորեն լուծվում է և կոնսորցիումի անդամների նկատմամբ կիրառվում են պայմանագրով նախատեսված պատասխանատվության միջոցները։

5. Մասնակիցն իրավունք ունի նախաորակավորման հայտերի ներկայացման վերջնաժամկետը լրանալուց առնվազն հինգ օրացուցային օր առաջ հանձնաժողովից պահանջելու նախաորակավորման հայտարարության վերաբերյալ պարզաբանում։ Ընդ որում պարզաբանումը կարող է պահանջվել մինչև սույն կետում նշված օրվա ժամը 10:00-ն (Երևանի ժամանակով): Հանձնաժողովը հարցումը կատարած մասնակցին պարզաբանումը տրամադրում է հարցումը ստանալու օրվան հաջորդող երկու օրացուցային օրվա ընթացքում։
Սույն կետում նշված հարցումը մասնակիցը ներկայացնում է հանձնաժողովի քարտուղարի էլեկտրոնային փոստին ուղարկելու միջոցով: 
Հարցման մասին պարզաբանումն ուղարկվում է հանձնաժողովի քարտուղարի` սույն հրավերով նախատեսված էլեկտրոնային փոստից մասնակցի` հարցումը ստացված էլեկտրոնային փոստին ուղարկելու միջոցով:
6. Հարցման և պարզաբանումների բովանդակության մասին հայտարարությունը պարզաբանումը տրամադրելու օրը հրապարակվում է տեղեկագրում` առանց նշելու հարցումը կատարած մասնակցի տվյալները։ 
7. Պարզաբանում չի տրամադրվում, եթե հարցումը կատարվել է սույն բաժնով սահմանված ժամկետի խախտմամբ, ինչպես նաև, եթե հարցումը դուրս է սույն հայտարարության բովանդակության շրջանակից։ Ընդ որում, մասնակիցը գրավոր ծանուցվում է պարզաբանում չտրամադրելու հիմքերի մասին` հարցումը ստանալու օրվան հաջորդող մեկ օրացուցային օրվա ընթացքում:
8. Հայտերի ներկայացման վերջնաժամկետը լրանալուց առնվազն երկու աշխատանքային օր առաջ սույն հայտարարության մեջ կարող են կատարվել փոփոխություններ։ Փոփոխություն կատարելու օրվան հաջորդող առաջին աշխատանքային օրը հանձնաժողովի քարտուղարը փոփոխություն կատարելու մասին հայտարարությունը հրապարակում է տեղեկագրում։ 
9. Նախաորակավորման հայտարարության մեջ փոփոխություններ կատարվելու դեպքում նախաորակավորման հայտերը ներկայացնելու վերջնաժամկետը հաշվվում է այդ փոփոխությունների մասին տեղեկագրում հայտարարության հրապարակման օրվանից։

10. Սույն ընթացակարգին մասնակցելու համար մասնակիցը հանձնաժողովին ներկայացնում է հայտ։ 
11. Նախաորակավորման հայտը մասնակիցը հանձնաժողովին կարող է ներկայացնել`
1. էլեկտրոնային եղանակով` հանձնաժողովի քարտուղարի սույն հայտարարությամբ նախատեսված էլեկտրոնային փոստին ուղարկելու միջոցով.
2. փաստաթղթային ձևով` փակ ծրարով, սոսնձված: Ծրարի վրա նախաորակավորման հայտը կազմելու լեզվով նշվում են` 
ա. պատվիրատուի անվանումը և հայտի  ներկայացման վայրը (հասցեն).
բ. ընթացակարգի ծածկագիրը.
գ. «չբացել մինչև հայտերի բացման նիստը» բառերը.
դ. մասնակցի անվանումը (անունը), գտնվելու վայրը և հեռախոսահամարը:
12. Ընթացակարգի հայտերն անհրաժեշտ է ներկայացնել հանձնաժողովին ոչ ուշ, քան սույն հայտարարությունը տեղեկագրում հրապարակվելու օրվանից հաշված  7-րդ օրվա ժամը  15:00 Երևանի ժամանակով: 
Փաստաթղթային ձևով ներկայացվող նախաորակավորման հայտերը հանձնաժողովին անհրաժեշտ է ներկայացնել մինչև սույն կետով սահմանված ժամկետը լրանալը` <<Հայաէրոնավիգացիա>> ՓԲԸ ք.Երևան, Ի. Գասպարյան 33 հասցեով:
13. Փաստաթղթային ձևով ներկայացված նախաորակավորման հայտերը ստանում և հայտերի գրանցամատյանում գրանցում է հանձնաժողովի քարտուղարը:
	Հայտերը քարտուղարի կողմից գրանցվում են գրանցամատյանում` ըստ դրանց ստացման հերթականության` գրանցամատյանում նշելով գրանցման համարը, օրը և ժամը: Մասնակցի պահանջով դրա մասին տրվում է տեղեկանք։ Հայտերը ներկայացնելու վերջնաժամկետը լրանալուց հետո ներկայացված հայտերը գրանցամատյանում չեն գրանցվում և դրանք` ստանալու օրվան հաջորդող երկու աշխատանքային օրվա ընթացքում քարտուղարի կողմից վերադարձվում են:
14. Մասնակիցը նախաորակավորման հայտով ներկայացնում է`
1. իր կողմից հաստատված նախաորակավորման ընթացակարգին մասնակցելու գրավոր դիմում` համաձայն հավելված N 1-ի, 
2. իր կողմից հաստատված հայտարարություն՝ սույն հայտարարությամբ սահմանված որակավորման չափանիշների պահանջներին իր համապատասխանության մասին` համաձայն հավելված N 2-ի,
3. համատեղ գործունեության պայմանագրի պատճենը, եթե մասնակիցները սույն ընթացակարգին մասնակցում են համատեղ գործունեության կարգով (կոնսորցիումով): 
15. Եթե նախաորակավորման հայտը մասնակիցը ներկայացնում է`
1) փաստաթղթային եղանակով, ապա հայտում ներառվող բոլոր փաստաթղթերը, բացառությամբ սույն հայտարարության 14-րդ կետի 3-րդ ենթակետով նախատեսված փաստաթղթի, ներկայացվում են բնօրինակից և թվով երեք պատճեններից: Փաստաթղթերի փաթեթների վրա համապատասխանաբար գրվում են «բնօրինակ» և «պատճեն» բառերը: Բնօրինակ փաստաթղթերի փոխարեն կարող են ներկայացվել դրանց նոտարական կարգով վավերացված օրինակները.
2)  էլեկտրոնային եղանակով, ներկայացվում են բնօրինակի փաստաթղթերից արտատպված (սկանավորված) տարբերակները:
16. Նախաորակավորման հայտերը, հայերենից բացի, կարող են ներկայացվել նաև անգլերեն կամ ռուսերեն: 
17. Ծրարը և սույն հայտարարությամբ նախատեսված` մասնակցի կողմից կազմվող փաստաթղթերը ստորագրում է դրանք ներկայացնող անձը կամ վերջինիս լիազորված անձը (այսուհետ` գործակալ): Եթե նախաորակավորման հայտը ներկայացնում է գործակալը, ապա հայտով ներկայացվում է վերջինիս այդ լիազորությունը վերապահված լինելու մասին փաստաթուղթ: 

18. Նախաորակավորման հայտերի բացումը, գնահատումը և արդյունքների ամփոփումը կատարվում է նախաորակավորման հայտերի բացման նիստում` սույն հայտարարությունը տեղեկագրում հրապարակվելու օրվանից հաշված 7-րդ օրվա` մայիսի 15-ին ժամը  15:00-ին /. <<Հայաէրոնավիգացիա>> ՓԲԸ ք.Երևան, Ի. Գասպարյան 33 հասցեում։
Ընդ որում հայտերի գնահատումն իրականացվում է հայտերի ներկայացման վերջնաժամկետը լրանալու օրվանից հաշված մինչև 3 օրվա ընթացքում:
19. Նախաորակավորման հայտերի բացման և գնահատման նիստում`
1. հանձնաժողովի քարտուղարը տեղեկատվություն է հաղորդում գրանցամատյանում կատարված գրառումների մասին և հանձնաժողովի նախագահին է փոխանցում հայտերի գրանցամատյանը, դրա անբաժանելի մասը հանդիսացող մյուս փաստաթղթերը, գրանցված և (կամ) էլեկտրոնային եղանակով ներկայացված հայտերը.
2. սույն կետի 1-ին ենթակետում նշված փաստաթղթերը նախագահին (նիստը նախագահողին) փոխանցվելուց հետո հանձնաժողովը գնահատում է`
	ա. հայտեր պարունակող ծրարները կազմելու և ներկայացնելու համապատասխանությունը սահմանված կարգին և բացում համապատասխանող գնահատված հայտերը.
	բ. բացված յուրաքանչյուր ծրարում պահանջվող (նախատեսված) փաստաթղթերի առկայությունը և դրանց, ինչպես նաև էլեկտրոնային եղանակով ներկայացված փաստաթղթերի կազմման համապատասխանությունը սույն հայտարարությամբ սահմանված վավերապայմաններին.
20. Բավարար են գնահատվում սույն հայտարարությամբ նախատեսված պայմաններին համապատասխանող հայտերը: Հակառակ դեպքում նախաորակավորման հայտերը գնահատվում են անբավարար և մերժվում: 
Եթե նախաորակավորման հայտերի բացման նիստի ընթացքում իրականացված գնահատման արդյունքում մասնակցի հայտում արձանագրվում են անհամապատասխանություններ՝ սույն հայտարարության պահանջների նկատմամբ, ապա հանձնաժողովը մեկ աշխատանքային օրով կասեցնում է նիստը, իսկ հանձնաժողովի քարտուղարը նույն օրը դրա մասին էլեկտրոնային եղանակով տեղեկացնում է մասնակցին՝ առաջարկելով մինչև կասեցման ժամկետի ավարտը շտկել անհամապատասխանությունը: Ընդ որում սույն կետում նշված`
1. առաջարկության մեջ պարտադիր և մանրամասն նկարագրվում են արձանագրված անհամապատասխանությունները.
2. առաջարկությունն ուղարկվում է մասնակցի` սույն հայտարարության մեջ նշված քարտուղարի էլեկտրոնային փոստից մասնակցի դիմումում նշված էլեկտրոնային փոստին ուղարկելու միջոցով: 
21. Եթե սույն հայտարարության 20-րդ կետով սահմանված ժամկետում մասնակիցը 
շտկում է արձանագրված անհամապատասխանությունը, ապա վերջինիս հայտը գնահատվում է բավարար: Հակառակ դեպքում հայտը գնահատվում է անբավարար և մերժվում է: Մասնակիցը շտկված փաստաթղթերը ներկայացնում է սույն ընթացակարգին մասնակցելու դիմումում նշված էլեկտրոնային փոստից հանձնաժողովի քարտուղարի` սույն հրավերով նախատեսված էլեկտրոնային փոստին ուղարկելու միջոցով:
22. Հանձնաժողովի անդամը կամ քարտուղարը չի կարող մասնակցել հանձնաժողովի աշխատանքներին, եթե նախաորակավորման հայտերի բացման նիստում պարզվում է, որ վերջիններիս կողմից հիմնադրված կամ բաժնեմաս (փայաբաժին) ունեցող կազմակերպությունը, կամ իրենց մերձավոր ազգակցությամբ կամ խնամիությամբ կապված անձը (ծնող, ամուսին, երեխա, եղբայր, քույր, տատ, պապ, թոռ, ինչպես նաև ամուսնու ծնող, երեխա, եղբայր կամ քույր, տատ, պապ, թոռ) կամ այդ անձի կողմից հիմնադրված կամ բաժնեմաս (փայաբաժին) ունեցող կազմակերպությունը տվյալ ընթացակարգին մասնակցելու համար ներկայացրել է հայտ: Եթե առկա է սույն կետով նախատեսված պայմանը, ապա նախաորակավորման հայտերի բացման նիստից անմիջապես հետո սույն ընթացակարգի առնչությամբ շահերի բախում ունեցող հանձնաժողովի անդամը կամ քարտուղարը ինքնաբացարկ է հայտնում ընթացակարգից: 
23. Հայտերի բացման, գնահատման և արդյունքների ամփոփման մասին կազմվում է արձանագրություն, որով հաստատվում է նաև նախաորակավորված մասնակիցների ցուցակը: Հանձնաժողովի քարտուղարը հայտերի բացման նիստի ավարտին հաջորդող աշխատանքային օրը`
1. իր և հանձնաժողովի` հայտերի բացման նիստին ներկա անդամների կողմից ստորագրված շահերի բախման բացակայության մասին հայտարարությունների բնօրինակներից արտատպված (սկանավորված) տարբերակները հրապարակում է տեղեկագրում.
2. սույն հայտարարությամբ նախատեսված պայմաններին անբավարար գնահատված հայտեր ներկայացրած մասնակիցներին ծանուցում է նախաորակավորման հայտերի մերժման հիմքերի մասին:
24. Ծառայության ձեռքբերումը կիրականացվի երկփուլ մրցութով։
Ծառայությունների ձեռքբերման երկու փուլով մրցույթի 1-ին փուլի գործընթացին մասնակցելու իրավունք ստանում են նախաորակավորված մասնակիցները, որոնց նախաորակավորման ընթացակարգի արդյունքների ամփոփման մասին գնահատող հանձնաժողովի կողմից կազմված արձանագրության հետ միասին էլեկտրոնային կամ փաստաթղթային ձևով տրամադրվում է նաև 1-ին փուլի հրավերը:
Նախաորակավորման ընթացակարգին մասնակցելու իրավունք ունի ցանկացած մասնակից: Պատվիրատուն հրավեր է ներկայացնում և բանակցությունների է հրավիրում միայն նախաորակավորված մասնակիցներին: Բանակցությունների նպատակն է մշակել պատվիրատուի պահանջները բավարարող գնման առարկայի բնութագրերի մեկ կամ ավելի այլընտրանքային տարբերակներ: Բանակցությունների արդյունքում պատվիրատուն նախաորակավորված մասնակիցներին տրամադրում է վերջնական հրավեր:

Սույն հայտարարության հետ կապված լրացուցիչ տեղեկություններ ստանալու համար կարող եք դիմել հանձնաժողովի քարտուղար  Անահիտ Կարապետյանին:

Ընթացակարգն իրականացվում է “Գնումների մասին” ՀՀ օրենքի 15-րդ հոդվածի 6-րդ կետի  1-ին ենթակետի հիման վրա:
Հեռախոս 010292929-302
                                        Էլ. փոստ anahit.karapetyan@armats.am
<<Հայաէրոնավիգացիա>> ՓԲԸ
										

Հավելված  N 1

ընթացակարգի հայտարարության

ԴԻՄՈՒՄ
նախաորակավորման ընթացակարգին մասնակցելու  

                                                             		  հայտնում է, որ ցանկություն ունի 
                                  մասնակցի անվանումը 
մասնակցել <<Հայաէրոնավիգացիա>> ՓԲԸ կողմից  «ՀԱՆ-ԵՄԾՁԲ-01/25» ծածկագրով կազմակերպված երկու փուլով մրցույթի նախաորակավորման ընթացակարգին և հավաստում է, որ ունի նախաորակավորման հայտարարությամբ նախատեսված մասնակցության իրավունք:
 
                


                                                 -ի էլեկտրոնային փոստի հասցեն է` 				:
              մասնակցի անվանումը                                                                                                                              էլեկտրոնային փոստի հասցեն=

    ___________________________________________________ 	              					 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն

    
Կ. Տ.		 




Հավելված  N 2
«ՀԱՆ-ԵՄԾՁԲ-01/25»ծածկագրով երկու փուլով մրցույթի նախաորակավորման 
ընթացակարգի հայտարարության

ՀԱՅՏԱՐԱՐՈՒԹՅՈՒՆ
«ՀԱՆ-ԵՄԾՁԲ-01/25» ծածկագրով նախաորակաորման հայտարարությամբ նախատեսված  որակավորման չափանիշներին համապաստախանության մասին
 
						         հայտարարում և հավաստում է, որ հայտը ներկայացնելու 
		   մասնակցի անվանումը
տարվա և դրան նախորդող երեք տարիների ընթացքում իրականացրել է ներքոհիշյալ ծառայությունների մատուցումը` 

	Նախաորակավորման հայտը ներկայացնելու տարվա և դրան նախորդող երեք տարիների ընթացքում պատշաճ ձևով իրականացրած պայմանագրերի
	

	հ/հ
	առարկան
	պատվիրատուի և նրա հետ կապ հաստատելու տվյալները

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	

	տարեթիվը`............ թվական

	1
	
	

	2
	
	

	...
	
	



 ___________________________________________________ 	                _____________				 մասնակցի անվանումը  (ղեկավարի պաշտոնը, անուն ազգանունը)                                                                              ստորագրություն
    Կ. Տ	


































